
Цяпер  кандыдаты  ў  дэпу­
таты  ад  АГП,  якія  вылучаліся 
шляхам  збору  подпісаў,  буду­
ць  вырашаць  самастойна,  ці 
працягваць  перадвыбарную 
гонку. Праўда, у гэтым выпад­
ку яны будуць выступаць ужо 
як  грамадзяне  Беларусі,  а  не 
як  сябры  партыі,  адзначыла 
кіраўніцтва АГП.

Анатоль  Лябедзька,  стар­
шыня АГП, так абгрунтаваў ра­
шэнне  з’езда:  “Наша  рашэнне 
аб  выхадзе  з  выбарчага  пра­
цэсу — гэта адказ на бруталь­
ныя  дзеянні  ўлад  у  адносінах 
да  кандыдатаў  у  дэпутаты  і 
сяброў  выбарчых  камісій  ад 
апазіцыйных партый”.

Можна  канстатаваць,  што 
АГП  стала  своеасаблівай  пер­
шай  ластаўкай  гэтай  выбарчай 
кампаніі,  якая  амаль  нічым  не 
адрозніваецца  ад  шматлікіх  па­
пярэдніх.  Амаль  няма  сумнен­
няў  у  тым,  што  бліжэй  да  саміх 
выбараў “паляцяць” ад іх і іншыя 
“ластаўкі” ў выглядзе цэлых пар­
тый  і  рухаў,  а  таксама  асобных 
незалежных кандыдатаў. 

“Калі ўсе палітычныя струк­
туры зараз заявяць аб выхад­
зе з выбарчай кампаніі па вы­
барах  у  мясцовыя  Саветы,  то 
гэта будзе вельмі моцным ра­
шэннем, якое пакажа сапраўд­

ную рэакцыю людзей на ўлад­
ную самаўпраўнасць і знойдзе 
водгук нават на міжнародным 
узроўні”, — заўважыў Анатоль 
Лябедзька.

“НЯМА САМІХ ВЫБАРАЎ”
Справядлівасці дзеля трэба 

сказаць  наступнае:  рашэнне 
АГП не азначае, што ўсе канды­
даты ад гэтай партыі стройны­
мі радамі пойдуць з выбарчай 
гонкі. Напрыклад, прадстаўнікі 
названай  партыі  ў  Брэсцкай, 
Мінскай  і  Гродзенскай  аблас­
цях раскрытыкавалі магчымас­
ць адмаўлення АГП ад удзелу ў 
выбарах,  спаслаўшыся  на  тое, 
што такая адмова не дазволіць 
данесці  да  выбаршчыкаў  ін­
фармацыю  аб  партыі  і  апра­
тэставаць рашэнні аб недэмак­
ратычных  правілах  дзеяння 
выбарчага кодэкса.

“НЕ” –  
БУДАЎНІЦТВУ  

АЭС
У  Мінску  ў  гатэлі  “Арбі­

та”  адбылася  прэзентацыя 
заключэння  Грамадскай 
экалагічнай  экспертызы  аб 
праекце  будаўніцтва  атам­
най  электрастанцыі  ў  Бела­
русі.

У  экспертную  камісію 
на  чале  з  прафесарам  Іва-
нам Нікітчанкам  увайшлі 
расійскі  прафесар  Аляксей 
Яблыкаў,  вядомы  расійскі 
эколаг  Андрэй Ажароўскі, 
беларускія  навукоўцы  Ры-
гор Лепін, Юры Варо-
нежцаў, Яўген Шырокаў 
ды іншыя.

Галоўная  выснова  гра­
мадскай  экалагічнай  экс­
пертызы,  арганізаванай 
грамадскім  аб’яднаннем 
“Экадом”,  гучыць  даволі 
радыкальна:  “Камісія 
прыйшла  да  высновы  аб 
непрымальнасці  праекта 
па  эканамічных,  тэхнічных, 
экалагічных,  юрыдычных 
ды іншых прычынах”.

У інтэрв’ю для “Свабоды” 
знакаміты  расійскі  эколаг 
Андрэй Ажароўскі,  каар­
дынатар  праектаў  міжна­
роднай  групы  “Экаабаро­
на”,  заявіў,  што,  на  ягоную 
думку,  з  рэалізацыяй  гэтага 
праекта АЭС Беларусь можа 
стаць  выпрабавальным 
палігонам «Росатама»: “Пра­
ект  прапануе  пабудаваць 
у  Беларусі  АЭС  пад  назвай 
“АЭС  2006”  на  аснове  рэак­
тарнай  устаноўкі  ВВЭР­
1200.  Праблема  ў  тым,  што 
такога рэактара нідзе ў све­
це пакуль не існуе”.

РАДЫЁ СВАБОДА

 SOS!

ШЧАСЦЕ
МАЦІ- 

АДЗІНОЧКІ

СТАР. 5

ПЕРШАЯ ЛАСТАЎКА 
НЕ СТАНЕ АПОШНЯЙ

Заканчэнне на стар. 3

Дэпутат мясцовых Саветаў можа наступнае:
— прымаць план сацыяльна-эканамічнага развіцця, 

бюджэт і ўносіць свае прапановы;
— зацвярджаць мясцовыя падаткі і зборы: можа, на-

прыклад, прапанаваць падатковыя льготы;
— зацвярджаць парадак распараджэння камунальнай 

уласнасцю;
— прызначаць мясцовыя рэферэндумы (праўда, у Бе-

ларусі пакуль ні аднаго не было);
— слухаць справаздачу выканкама аб зробленай ра-

боце і планах на будучыню, каб быць у курсе і расказаць 
выбаршчыкам. (У ідэале ён павінен пачуць ад іх заўвагі і 
прапановы і “злучыць” грамадзян і мясцовую ўладу.);

— уваходзіць у камісію, якая прымае дамы да абагра-
вальнага сезона;

— называць новыя вуліцы, скверы, паркі (можа прапа-
наваць перайменаваць старыя);

— прадстаўляць чалавека ў судзе разам з адвакатам.

 ДА ВЕДАМА

Нядаўні з’езд Аб’яднанай грамадзянскай партыі прыняў рашэнне аб адмаўленні ад 
далейшага ўдзелу ў выбарах у мясцовыя Саветы партыі АГП як палітычнай структуры.

Як галасаваць на мясцовых выбарах-2010 – кожны будзе выра-
шаць для сябе сам.

СТАНІСЛАЎ ШУШКЕВІЧ, ПЕРШЫ КІРАЎНІК НЕЗАЛЕЖНАЙ 
БЕЛАРУСІ: 

“ГЭТА САМАЕ ВЯЛІКАЕ СВЯТА”.
—  Для  мяне  гэта  самае  вялікае  свята.  Даведаўся  я  пра  яго, 

зразумела, ужо ў сталым узросце, напрыканцы 80­х гадоў, калі 
сталі  даступнымі  пэўныя  літара­
турныя і гістарычныя крыніцы. Як 
я  яго  адзначу?  Буду  ў  дарозе  ўва 
Львоў і адзначу ў цягніку. Калі пас­
пею,  схаджу  на  свята  ля  Акадэміі 
навук. Каб гэтае свята было больш 
папулярным, трэба меней спаць  і 
больш варушыцца. Аднак у нашых 
умовах  ваяўнічай  непісьменнасці 
гэта  даволі  цяжка  зрабіць.  Што 
тычыцца  нашай  літаратуры,  дык, 
мне  здаецца,  дакументальных 
даследаванняў  аб  тым,  хто  кім 
быў, хапае, але мала існуе мастац­
кіх твораў пра тых людзей, якія гэ­
тае свята заваявалі.

ЗМІЦЕР ШЫМАНСКІ,  
ГРАМАДСКІ ДЗЕЯЧ (БРЭСТ): 

“НЕ ТРЭБА АДЗНАЧАЦЬ ГЭ-
ТУЮ ДАТУ Ў ВУЗКІМ КОЛЕ”.

— Гэты дзень я праводжу з сяб­
рамі, з якімі ў мяне агульная справа: мы  імкнёмся зрабіць так, 
каб ідэалы, агучаныя 25 сакавіка, увасобіліся ў жыццё. Сёлета як 
студэнты мы знялі гарадскі Дом культуры, дзе арганізуем молад­
зевую вечарыну­дыскатэку — жывы гук, майстар­клас па стара­
жытных  танцах.  Гэтую  дату  трэба  адзначаць  не  ў  вузкім  коле 
дэмакратаў, неабходна запрашаць  і далучаць да свята як мага 
больш людзей, і ў першую чаргу — моладзь.

АЛЕСЬ НАРКЕВІЧ, БАРД (ВІЛЕЙКА): 

“З ГАДАМІ БОЛЬШ УСВЕДАМЛЯЕШ ВЕЛІЧ ГЭТАГА ДНЯ”.
— З гадамі прыходзіць большае ўсведамленне, наколькі 25 

сакавіка — вялікае свята, нягледзячы на тое, што самыя папу­
лярныя ў народзе Новы год і Каляды. Апошніх дзесяць гадоў мы 
збіраемся (у розных фарматах) у сваім неафіцыйным офісе. Але 
гэтае свята — найвышэйшага ўзроўню. Сёлета паеду святкаваць 
у Прагу: запрасілі тамтэйшыя беларусы.

ЮЛІЯ САЛЬНІКАВА, ЛІТАРАТУРНЫ КРЫТЫК (ГОМЕЛЬ): 

“ГЭТА СІМВАЛ ТАГО, ШТО БЕЛАРУСЬ ВЕЧНАЯ”.
—  Па­першае,  гэта  азін  з  нацыянальных  сімвалаў,  якія 

абазначаюць  прысутнасць  Беларусі  ў  свеце,  у  тым  ліку  і  для 
мяне  асабіста.  На  жаль,  як  я  адчуваю,  Беларусі  становіцца  ўсё 
менш і менш, а такія даты, як 25 сакавіка і 8­га верасня, паказ­

ваюць, што Беларусь жывая і будзе жыць вечна. Напэўна, нашы 
дэмакратычныя сілы будуць нешта рабіць. У нашай хаце звычай­
на ў гэты дзень бацькі, муж, дачка, браты і сёстры збіраюцца за 
святочным сталом.

АЛЕСЬ СМАЛЯНЧУК, ГІСТОРЫК (ГРОДНА): 

“ГЭТАЕ СВЯТА НЕ ТРЭБА НІ З КІМ ДЗЯЛІЦЬ”.
—  У  маім  асабістым  календары  гэты  дзень  моцна  звязаны 

з  маёй  беларускай  свядомасцю.  Упершыню  я  пачуў  пра  гэтую 
дату ў абсалютна негатыўным кантэксце яшчэ ў савецкія часы, 
будучы студэнтам Гродзенскага гістарычнага факультэта.

Апошнія  гады  ў  гэты  дзень  я  ўдзельнічаю  ў  розных  мерап­
рыемствах, у залежнасці ад таго, дзе знаходжуся. Часцей за ўсё 
гэта здараецца ў Вільні. Першая палова дня — удзел у нейкай 

грамадскай  акцыі,  другая  палова 
— не тое, што хатняе свята, але на­
года  задумацца  над  жыццём.  Для 
папулярызацыі  названага  свята 
трэба  больш  пісаць  і  больш  зды­
маць.  У  нас  звычайна  з’яўляюцца 
невялічкія  творы,  як  фільм  Улад­
зіміра Арлова.

РЫГОР СІТНІЦА, МАСТАК: 

“ГЭТА ДЗЕНЬ, КАЛІ БЕЛАРУСЫ 
САМІ СЯБЕ ПАЧУЛІ”.

— Я буду банальным: 25 сакаві­
ка  —  Дзень  аднаўлення  нашай 
дзяржаўнасці, знакавы дзень, хто 
б там што ні казаў. Упершыню за 
шмат  гадоў  беларусы  ўзяліся  за 
вельмі  пачэсную  справу  аднаў­
лення  сваёй  дзяржаўнасці.  Пра 
гэта  было  заяўлена  на  ўсю  Еўро­
пу,  і нас пачулі. Але найперш мы 
самі  сябе  пачулі.  Таму  што  наша 

сённяшняя нацыянальная дзяржаўнасць і ёсць вынікам 25 са­
кавіка.

У мяне гэтае свята на ўзроўні душы. Я з задавальненнем і чар­
ку вазьму, калі надарыцца нагода. Я не люблю вялікіх кампаній.

Гэта  вельмі  ўзнёслае  свята.  Добра,  што  менавіта  ў  сакавіку: 
яно супала з надвор’ем, з вясною. Паэтычная рэч атрымалася, 
на ўзроўні нацыянальнай легенды. І тым яно прыгажэйшае.

ШТО ДЛЯ ВАС ЗНАЧЫЦЬ  
ДЗЕНЬ ВОЛІ?

25  сакавіка  1918  года  ў  акупіраваным  немцамі  Мінску 
Рада  Беларускай  Народнай  Рэспублікі  (былы  выканкам 
Усебеларускага  з’езда)  прыняла  Трэцюю  статутную  грамату, 
якой  БНР  абвяшчалася  вольнай  і  незалежнай  дзяржавай. 
Рада  БНР  аб’явіла,  што  Брэсцкая  мірная  дамова,  падпісаная 
бальшавікамі  і  немцамі,  страціла  моц,  таму  заклікала 
перагледзець яе ўмовы.

 ДА ВЕДАМА

Мінгарвыканкам дазволіў дэмакратычным 
арганізацыям правесці ў сталіцы 25 сакавіка 
акцыю з нагоды Дня волі, але пры гэтым унёс 
карэктывы  ў  яе  сцэнар,  паведаміў  БелаПАН 
старшыня сталічнай арганізацыі Партыі БНФ 
Віктар  Івашкевіч.  “Мы  планавалі  прайсці 
ад  Акадэміі  навук  па  тратуарах  да  сквера 
Янкі Купалы, каб правесці там мітынг. Аднак гарадскія ўлады 
традыцыйна  прапанавалі  нам  правесці  мітынг  на  плошчы 
Бангалор”, — сказаў ён.

Было аб’яўлена аб пачатку збору подпісаў пад адозвай да 
ўлад  абвясціць  25  сакавіка  і  8  верасня  дзяржаўнымі  святамі. 
“25 сакавіка мы лічым днём незалежнасці Беларусі, 8 верасня 
—  днём  беларускай  воінскай  славы  і  абаронцаў  Айчыны, 
—  сказаў  сустаршыня  аргкамітэта  па  стварэнні  партыі 
“Беларуская хрысціянская дэмакратыя” Віталь Рымашэўскі.

 АФІЦЫЙНА

Напрыклад,  БНФ  працяг­
не  ўдзел  у  выбарах  менавіта 
для  таго,  каб  скарыстаць  агі­
тацыйную  кампанію  як  дадат­
ковы  спосаб  інфармавання 
выбаршчыкаў  і  данясення  да 
іх пазіцыі партыі. Праўда, пры 
гэтым намеснік старшыні Пар­
тыі  БНФ  Віктар  Івашкевіч  за­
значыў, што “ні ў каго з прад­
стаўнікоў  БНФ...  няма  шансаў 
перамагчы  на  гэтых  выбарах, 
бо няма саміх выбараў”.

Вядомая  дэпутатка  Вяр­
хоўнага  Савета  дванаццатага 
склікання  Галіна Сямдзяна-
ва  ўвогуле  вельмі  крытычна 
ставіцца  да  сёлетняй  выбар­
чай  кампаніі:  “Так  і  хочацца 
спытаць:  “А  што,  у  нас  выба­
ры?” Нідзе на вуліцах няма ін­

фармацыйных паведамленняў 
аб  выбарах.  Нават  у  адмініст­
рацыях раёнаў шыльда аб зна­
ходжанні там выбарчай камісіі 
напісана так, што яе можно за­
ўважыць толькі каля увахода ў 
будынак”.

ДАЦЬ ТЭЛЕФОНЧЫК?
Здараюцца  і  больш  анек­

датычныя і дзіўныя з’явы і вы­
падкі.  Так,  трое  барысаўчан, 

праваабаронца  Марына  Стат­
кевіч  і  актывісты  Аб’яднанай 
грамадзянскай  партыі  Міхаіл 
Васільеў  і  Віктар  Гарбачоў, 
звярнуліся  ў  Цэнтральную 
выбарчую  камісію  з  заявай, 
у  якой  звярталі  ўвагу  ЦВК  на 
непрадастаўленне  ім  інфар­
мацыі  пра  ход  пасяджэння 
Барысаўскага  райвыканкама, 
на  якім  зацвярджаўся  склад 
участковых выбарчых камісій, 
а  таксама  інфармацыі  аб  пер­
санальным  складзе  ўчастко­
вых камісій.

Па  інфармацыі  кіраўніка 
барысаўскай  арганізацыі  АГП 
Міхаіла  Васільева,  начальніца 
аргаддзела  Святлана  Уласава 
і  супрацоўнік  аддзела  Павел 
Жуга  на  працягу  працоўнага 
дня  9  сакавіка  сцвярджалі, 
што  не  ведаюць,  калі  пройд­
зе  пасяджэнне,  якое  павінна 

было  вось­вось  адбыцца.  На 
пытанні  Васільева  Уласава 
адрэагавала  вельмі  арыгі­
нальным чынам: дала… нумар 
тэлефона  мясцовага  вузла 
сувязі,  выдаючы  яго  за  свой. 
Маўляў,  тэлефануйце,  і  я  вам 
раскажу  пра  час  пасяджэння 
райвыканкама.

Спадарыня  Ярмошына, 
калі  да  яе  паступіў  запыт  па 
гэтай  справе,  сярод  іншага 
адказала:  “…Такім  чынам,  сц­
вярджэнне аб тым, што Вашае 
права на атрыманне неабход­
най  інфармацыі  абмежавана, 
несапраўднае”.

Трэба зазначыць з высокай 
ступенню  верагоднасці,  што 
нашае  права  на  правядзенне 
празрыстых  і  справядлівых 
выбараў  таксама  можа  стаць 
несапраўдным…

ВІКТАР АЛЯШКЕВІЧ

Тэма нумара

Заканчэнне.  
Пачатак на стар. 1

ПЕРШАЯ ЛАСТАЎКА НЕ СТАНЕ АПОШНЯЙ

Такі вось атрымліваецца 
“чырвоны” дзень календара

Вярхоўны суд адхіліў скаргу 
ГА «Беларуская асацыяцыя 
журналістаў» на папярэджан-
не Міністэрства юстыцыі ў 
поўным аб’ёме.

Такое рашэнне суддзя Ана-
толь Церах  аб’явіў  сёння  ў 
14.30.

Рашэнне  набыло  сілу  з 
моманту  яго  абвяшчэння.  Аб­
скардзіць  яго  можна  будзе  ў 
парадку  нагляду  на  імя  стар­
шыні  Вярхоўнага  суда  альбо 
яго намеснікаў. 

«Пратакол  будзе  гатовы на 
працягу 5 дзён,  і пасля закан­
чэння пазначанага тэрміну ўд­
зельнікі працэсу маюць права 
азнаёміцца  з  пратаколам  і 
прынесці  пярэчанні  на  яго», 
— заявіў суддзя.

Паводле  слоў  старшыні  ГА 
«БАЖ»  Жанны Літвіной,  ар­
ганізацыя абавязкова скарыс­
тае  гэтую  магчымасць,  хаця 
асаблівых  спадзеваў  на  адме­
ну рашэння ў яе няма.

Паколькі  папярэджанне 
засталося  ў  сіле,  актуальнымі 
застаюцца  і  ўсе  пералічаныя 
ў  ім  прадпісанні  Міністэрства 
юстыцыі.  У  тым  ліку  і  патра­
баванне  сабраць  на  працягу 
месяца ўсе выдадзеныя раней 
пасведчанні  (бэджы)  са  сло­
вам  «прэса»  і  «забяспечыць 
далейшую  немагчымасць  ка­
рыстання імі».

На  наступным  тыдні 
збярэцца  рада  арганізацыі, 
якая прыме рашэнне адносна 
далейшых  дзеянняў.  (Нагада­

ем,  што  ў  БАЖ  сёння  налічва­
ецца больш за 1000 сябраў.)

«Мы зробім усё, каб сябры 
БАЖ  усё  роўна  мелі  пасвед­
чанні,  якія  пацвярджалі  б  іх 
сяброўства  ў  нашай  арганіза­
цыі»,  —  запэўніла  Жанна Лі-
твіна.  —  Да  таго  ж  рашэнне 
суда не адмяняе выкладзеных 
у  нашым  статуце  задач,  якія 
найперш  тычацца  прававой 
падтрымкі сябраў БАЖ». 

Загад  аб  вынясенні  ГА 
«БАЖ»  афіцыйнага  папярэд­
жання  падпісаў  13  студзеня 
намеснік  міністра  юстыцыі 
Аляксандр Сіманаў.

Міністэрства  выставіла 
адразу  некалькі  прэтэнзій 
да  арганізацыі  —  датычна 
сяброўскага  пасведчання,  ста­
тусу Цэнтра прававой абароны 
СМІ і наогул мэт і задач БАЖ.

Па-першае, Мінюст лічыць, 
што  на  пасведчанні  ГА  «БАЖ» 
нібыта неправамерна змешча­
ны надпісы «Прэса» і «Press», у 
той час як БАЖ не з’яўляецца 
сродкам  масавай  інфарма­
цыі.  Выдаванне  сябрам  ГА 
«БАЖ»  такіх  пасведчанняў 
вядзе  да  «неабгрунтаванага 
прысваення  членамі  дадзе­
най арганізацыі паўнамоцтваў 
журналіста  сродку  масавай 
інфармацыі…»,  —  гаворыцца 

ў папярэджанні.
  Вярхоўны  суд  па  просьбе 

БАЖ  далучыў  да  матэрыялаў 
справы  копіі  сяброўскіх  па­
сведчанняў  журналісцкіх  са­
юзаў  Германіі,  Даніі,  Расіі,  а 
таксама Міжнароднай федэра­
цыі  журналістаў,  на  якіх  ёсць 
слова  «прэса».  Але,  як  заявіў 
у  судзе  прадстаўнік  Мініс­
тэрства  юстыцыі,  спасылкі  на 
замежны  досвед  недарэчныя, 
бо «ніводная з гэтых арганіза­
цый  не  працуе  на  тэрыторыі 
Рэспублікі Беларусь».

Па-другое,  міністэрства 
лічыць, што дзейнасць Цэнтра 
прававой абароны СМІ  пры 
ГА  «БАЖ»  не  прадугледжана 
статутам  арганізацыі,  а  «зада­
чы  дадзенага  фарміравання, 
выкладзеныя  ў  палажэнні  аб 
ім, выходзяць за межы статут­
ных задач ГА “БАЖ”. Як заявіла 
ў заключным слове пракурор, 
з  «матэрыялаў  БАЖ»  вынікае, 
што Цэнтр прававой абароны 
СМІ  з’яўляецца  структурным 
падраздзяленнем  журналісц­
кай  арганізацыі,  а  гэта  су­
пярэчыць яе статуту.

Па-трэцяе,  на  сайце  www.
baj.by  змешчана  інфармацыя 
пра мэты дзейнасці ГА «БАЖ», 
якія, на думку Мінюста, не ад­
павядаюць  статутным.  Як  вы­

светлілася  ў  судзе,  маецца  на 
ўвазе раздзел «Пра БАЖ», дзе 
пра асноўныя мэты дзейнасці 
распавядаецца  ў  адвольнай 
форме, а не цытатамі са стату­
та арганізацыі.

Мінітэрства юстыцыі аба-
вязвала кіраўніцтва БАЖ на 
працягу месяца:

— забраць усе выдадзеныя 
раней  пасведчанні  згаданага 
ўзору і «забяспечыць… далей­
шую немагчымасць карыстан­
ня імі»;

—  ліквідаваць  астатнія 
«парушэнні»  і  «выпрацава­
ць  меры,  накіраваныя  на 
недапушчэнне  ў  далейшым 
парушэнняў  патрабаванняў 
заканадаўства і статута аргані­
зацыі»,

—  прадаставіць  Міністэрс­
тву  юстыцыі  доказы  выканан­
ня пералічаных вышэй патра­
баванняў.

ЯК ВЯРХОЎНЫ СУД РАССТАВІЎ 
КРОПКІ НАД “І”…

Жанна Літвіна (на фота 
злева) ўпэўненая: пасведчан-
ням “БАЖ” – быць!

Апошнім  часам  ідэалагіч­
ныя  пытанні  выйшлі  ў  бела­
рускіх  улад  на  першы  план. 
Найперш гэта звязана са скла­
данай  эканамічнай  сітуацыяй. 
Калі  б,  як  абяцаў  Аляксандр 
Лукашэнка  ў  красавіку  2008 
года, сярэдні заробак у 2010­м 
дасягнуў  700  долараў,  магчы­
ма, кіраўніцтва краіны не мела 
б  асаблівай  патрэбы  ў  акты­
візацыі  ідэалагічнай  работы: 
маўляў,  вынікі  гавораць  самі 
за сябе. Аднак ужо відавочна, 
што гэты амбіцыйны план пра­
валіўся.  Таму  замест  700­до­
ларавага  заробку  беларусам 
прапануюць  ідэалагічнае  аб­
грунтаванне таго, што ўлада ў 
нас найлепшая і разумнейшая 
ў свеце.

“Тут  і  Цяпер”  ужо  пісала 
на  пачатку  сакавіка  і  пра  бю­
летэнь  “для  аказання  мета­
дычнай  дапамогі  намеснікам 
кіраўнікоў  па  ідэалагічнай 
працы  прадпрыемстваў,  уста­
ноў і арганізацый раёна”, і пра 
дыскусію  наконт  якасці  ідэа­
лагічнай  работы  паміж  стар­
шынёй  Дзяржтэлерадыёкам­
паніі  Аляксандрам  Зімоўскім 
і  першым  намеснікам  кіраўні­
ка  адміністрацыі  прэзідэнта 
Наталляй  Пяткевіч.  Аднак,  як 
высветлілася, гэта былі толькі 
кветачкі.

Напрыканцы  мінулага  тыд­
ня саспелі  і  “ягадкі” ў выгляд­

зе  семінара­нарады  для 
ідэолагаў  з  усёй  Беларусі, 
на якой у якасці фронтмена 
выступаў  кіраўнік  адмініст­
рацыі  прэзідэнта  Уладзімір 
Макей.  Трэба  адзначыць, 
што ад ягонай прамовы ад­
начасова  патыхала  і  савец­
кім нафталінам, і своеасаблі­
вым крэатывам.

— Когда я говорю об осо­
бой роли главы государства, 
я не боюсь, что меня кто­то 
упрекнёт в пропаганде куль­
та  личности,  —  заявіў  Ма­
кей.  —  Всемирная  история 
показывает, что очень часто 
в смутное время, в переход­
ный период народ сплачива­
ется вокруг сильной личнос­
ти.  Этим  путём,  по  сути,  шли 
все нации, оказавшиеся перед 
лицом масштабных историчес­
ких вызовов.

І  нагадаў  пра  Франкліна 
Рузвельта,  Дэн  Сяа  Піна  ды 
Шарля дэ Голя. Бачыце, у якой 
цудоўнай  кампаніі  апынуўся 
Аляксандр Лукашэнка?!

Натуральна, не абышлося  і 
без  сцвярджэнняў,  што  бела­
руская ідэалогія — найлепшая 
ідэалогія ў свеце. Паводле Ма­
кея,  яна  змяшчае  выразную 
сістэму поглядаў  і каштоўнас­
цей, якія фарміраваліся цягам 
стагоддзяў.

Яшчэ  далей  пайшоў 
кіраўнік  БТ,  які  пару  тыд­

няў  назад  сцвярджаў,  што 
дзяржаўнай ідэалогіі ў нас, па 
сутнасці, няма.

—  Те  идеи  и  тезисы,  кото­
рые лежат в основе идеологи­
ческой  вертикали  Беларуси, 
за  7­8  лет  очень  изменились, 
—  адзначыў  Аляксандр  Зі­
моўскі.  —  Когда  мы  стояли  у 
истоков  белорусской  идео­
логической  вертикали,  она 
выглядела  так,  как  вот  этот 
телевизор «Горизонт».

Як паведаміла БелТА, гаво­
рачы  пра  гэта,  старшыня  БТ 
паказваў на вялізны грувасткі 

манітор  айчыннай  вытвор­
часці.  Цяперака  ж,  паводле 
Зімоўскага,  ідэалагічную 
вертыкаль  можна  параўнаць 
з сучасным маніторам Apple.

Карацей  кажучы, 
палітрукі  сабраліся  на  “ша­
бас”,  каб  пераканаць  адзін 
аднаго  (і,  мабыць,  свайго 
хозяина) ва ўласнай вартас­
ці  і  неабходнасці.  Маўляў, 
канешне,  асобныя  недахо­
пы  ў  нас  ёсць,  але  ўвогуле 
сістэма  развіваецца  і  ўдас­
канальваецца.

Аднак  галоўным  выні­
кам  “шабасу”  павінна  стаць 
размнажэнне  ідэолагаў.  Як 
высветлілася  з  прамовы 
Макея,  у  Беларусі  не  хапае 
“байцоў  прапагандысцка­
га  фронту”.  Кіраўнік  прэзі­
дэнцкай  адміністрацыі 
паскардзіўся,  што  адзінай 
вышэйшай  навучальнай  ус­
тановай,  дзе  рыхтуюць  ідэ­
олагаў, з’яўляецца Акадэмія 
кіравання  пры  прэзідэнце. 
Аднак  Макей  мяркуе,  што 
патрэбы  краіны  ў  ідэолагах 

значна  вышэйшыя,  чым  можа 
забяспечыць згаданая ВНУ.

Во як! А мы, дурныя, лічылі, 
што Беларусі не хапае кваліфі­
каваных  спецыялістаў,  здоль­
ных  ствараць  сучасныя  тава­
ры  і  прапаноўваць  паслугі, 
запатрабаваныя  як  унутры 
краіны,  так  і  па­за  яе  межамі. 
Што не хапае настаўнікаў, ад­
даных  сваёй  справе,  лекараў, 
якія  могуць  дапамагаць  хво­
рым не толькі аспірынам... Але 
ўлада  ведае  лепш:  насамрэч, 
не  хапае  тых,  хто  сядзіць  на 
карку працоўных і распавядае 
ім  пра  лепшую  будучыню  ў 
змрочнай рэчаіснасці.

ВАЛЯНЦІН СЫЧ

Зладжаны ў сталіцы двухдзённы семінар 
па ідэалогіі звёўся да банальных заклі-
нанняў: пазбаўляцца фармалізму, дайсці 
да кожнага і г.д. Нафталін часоў КПСС. 
Але былі і красамоўныя заявы. Начальс-
тва само сябе высцёбвае.

Вось,  напрыклад,  устаноўка  кіраўніка 
прэзідэнцкай  адміністрацыі  Уладзіміра 
Макея наконт БРСМ: “Няма патрэбы пры­
мусова  ставіць  пад  сцягі  арганізацыі  та­
тальна ўсю моладзь”. Ноў комэнт, практы­
ка  ідэалагічнага  ахопу  юных  акрэслена 
болей чым вычарпальна.

Хіба што варта было пра “Белую Русь” 
дадаць. Ці там яшчэ план не выканалі?

Высокі  начальнік  падкрэсліў,  што  га­
лоўнае  для  дзяржаўнай  ідэалогіі  —  кан­
салідацыя  нацыі.  Але  цягам  двух  дзён 
з  той  самай  трыбуны  гучаў  рэфрэн  пра 

ідэалагічных  пра­
ціўнікаў,  якім  трэ­
ба  няспынна  да­
ваць адлуп. А яны 
хто  —  марсіяне? 
Ці  тых,  хто  прын­
цыпова  не  згод­
ны  з  цяперашнім 
курсам,  часткай 
нацыі  лічыць  не 
варта?

Двухсэнсоўна  прагучаў  і  фармальна 
прагрэсіўны заклік Уладзіміра Макея, каб 
вертыкальнікі  не  цураліся  працаваць  з 
недзяржаўнай  прэсай.  Маўляў,  так  ро­
бяць  у  Маладзечне:  даюць  інфармацыю, 
дзейнічаюць “мяккім, спакойным перака­

наннем”.
Але  вось  вам  маралітэ:  “І  ў  выніку  та­

кой стратэгіі людзі (відавочна, маюцца на 
ўвазе недзяржаўныя журналісты. — А.К.) 
часта  пераходзяць  на  бок  улады.  Таму 
гэты вопыт Маладзечанскага раёна трэба 
пераймаць  усім  мясцовым  органам  ула­
ды краіны”.

Учытайцеся:  міжволі  ўлада  вербальна 
аддзяляе сябе ад людзей.

Галоўнае ж — там, наверсе, не хочуць 
разумець  элементарнага:  нармальная 
прэса не мусіць быць на баку дзяржапа­
рату, яна акурат заклікана ажыццяўляць 
над ім грамадскі кантроль. Нармальная 
прэса — у апазіцыі да любой улады.

АЛЯКСАНДР КЛАСКОЎСКІ, NN.BY

НАФТАЛІН ЧАСОЎ КПСС

ШАБАС ПАЛІТРУКОЎ
Нядаўні семінар-нарада, на якую склікалі ідэалагічных работ-
нікаў з усёй краіны, “парадаваў” новымі перламі. Лукашэнку 
параўналі з Рузвельтам, а дзяржаўную ідэалогію — з 
маніторам Apple.

У хуткім часе часопісы та-
кога кшталту могуць стаць 
актуальнымі

Значок БРСМ пад 
прымусам уручаць не 
будуць? 

ПАСПРАБУЙ ПРАЖЫВІ!
“Можа, таму, што мне  іх не 

хапае? — сама сабе задае ры­
тарычнае пытанне Ірына і тлу­
мачыць:  —  Я  адна  выхоўваю 
двухгадовую  дачку.  Так,  я  з 
тых, каго ў народзе завуць ма­
ці­адзіночкамі,  хоць  гэты  тэр­
мін мне вельмі не падабаецца. 
Я заўжды папраўляю людзей і 
ўдакладняю: я не адзіночка, а 
самастойная жанчына”.

На  сённяшні  дзень  што­
месячны  даход  Ірыны,  якая 
знаходзіцца  ў  адпачынку  па 
доглядзе  дзіцяці,  складае  357 
310 рублёў.

“Дадзеная  сума  налічваецца 
вельмі проста: 255 тысяч рублёў 
(бюджэт  пражытачнага  мініму­
му  плюс  40%  надбаўкі  (столькі 
выплачваюць, калі дзіцяці спаў­
няецца паўтара года). Да гэтага 
часу  штомесячныя  выплаты 
былі крыху большымі — 446 640 
рублёў,  бо  надбаўка  складала 
75%: лічыцца, што ў паўтара года 
дзіця  можна  аддаць  у  дзіцячы 
сад,  а  самой  выйсці  на  працу. 
Вось сума дапамогі і змяншаец­
ца”, — распавядае Ірына.

Нягледзячы  на  даволі  хіс­
ткае  фінансавае  становішча, 
Ірына  не  аддае  сваю  дачку  ў 
дзіцячы сад.

“Яна даволі кволая дзяўчын­
ка,  і  мне  вельмі  хочацца  пат­
рымаць яе дома да трох гадоў, 
—  кажа  жанчына.  —  Хоць  я  і 
разумею,  што  на  грошы,  якія 
мне выплачваюць штомесяц, я 
не жыву, а выжываю”.

УСЁ РАСПІСАНА
Па словах Ірыны, дапамога 

на  дзіця  ў  яе  «распісана»  да 

рубля.
«Перш  за  ўсё  я  аплачваю 

камунальныя  паслугі,  а  гэта 
110  тысяч  кожны  месяц,  — 
гаворыць  Ірына.  —  Па  стацы­
янарным тэлефоне я стараюся 
размаўляць  рэдка,  каб  хоць 
неяк  скараціць  свае  выдаткі. 
Таму ў сярэднім штомесяц “на­
гаворваю” па 10 тысяч. А вось 
перамовы па мабільным тэле­
фоне «цягнуць» прыкладна на 
30 тысяч у месяц. Такім чынам, 
пасля выплат застаецца прыб­
лізна 207 тысяч рублёў».

Для таго, каб кантраляваць 
расходы,  Ірына,  па  яе  словах, 
запісвае  амаль  кожную  сваю 
пакупку ў асобны сшытак.

«Мне трэба ведаць, на што 
трацяцца грошы, бо, прааналі­
заваўшы,  можна  скараціць 
свае выдаткі. На значную час­
тку пакінутай сумы, а гэта каля 
100—150 тысяч рублёў, я куп­
ляю  прадукты:  курынае  мяса 
(яно  таннейшае  за  свініну  і 
ялавічыну), фарш, марожаную 
рыбу, — распавядае Ірына. — 
Думаю,  гаспадыні  ведаюць, 
што на названую суму асаблі­
ва не накупішся. Але здаволь­
ваюся  тым,  што  ёсць.  Усяго  ў 
сярэднім  пасля  набыцця  пра­

дуктаў  у  мяне  застаецца  каля 
57 тысяч рублёў. Яны ідуць на 
хлеб,  малако,  кашы  для  маёй 
дачкі.  Калі  атрымліваецца 
сэканоміць  на  асноўных  пра­
дуктах,  я  купляю  дзіцяці  са­
давіну, ёгурты. Прысмакі пяку 
сама, каб не траціць грошы на 
крамнае  печыва.  Частка  гро­
шай таксама ідзе на прадметы 
гігіены».

Такі сцэнар размеркавання 
ўласнага  бюджэту  для  Ірыны 
Нарэйка, па яе словах, трады­
цыйны.  Аднак  бываюць  меся­
цы,  калі  ўзнікаюць  неспадзя­
ваныя  растраты  ў  выглядзе 
лекаў для дзіцяці, адзення.

«Я  ўжо  забылася,  калі  аб­
наўляла  свой  гардэроб,  — 
кажа Ірына. — Сяброўкі часта 
аддаюць мне свае рэчы, часам 
я  купляю  сабе  што­небудзь  у 
краме сэканд­хэнд. Там жа ап­
ранаю і дачку».

Як  бы  складана  ні  жылося 
Ірыне, жанчына не наракае на 
свой лёс і імкнецца, каб іншым 
людзям  не  кідаліся  ў  вочы  яе 
часавыя фінансавыя цяжкасці.

«Галоўнае для мяне — чыс­
ціня.  Якія  б  рэчы  ні  былі,  яны 
заўсёды  павінны  быць  памы­
тымі, выпрасаванымі, а абутак 
— начышчаным, — кажа жан­
чына. —І хай мне сёння скла­
дана  жывецца,  але  я  ўсё­ткі 
шчаслівая: у мяне ёсць дачка».

ВОЛЬГА ШЫЛА

“ШЧАСЦЕ” МАЦІ-АДЗІНОЧКІ

«На жаль, часам трапляюцца людзі, якія, 
знаходзячыся на дзяржаўнай службе, 
публічна пачынаюць займаць, мякка 
кажучы, дзіўную пазіцыю, якая ідзе ў 
разрэз з палітыкай і інтарэсамі Беларусі», 
— адзначыў нядаўна кіраўнік Адмініст-
рацыі прэзідэнта Уладзімір Макей 

«Няўжо  дазволена  нейкаму  супра­
цоўніку  гарадскога  аддзела  па  справах 
моладзі  разгортваць  ў  Інтэрнэце  кам­
панію,  з  якой  вынікае,  што  ў  Беларусі 
ледзь  не  прыгнятаюць  рускіх  і  рускую 
мову?  Такі  выпадак  быў  нядаўна  ў  Ві­

цебскай  вобласці»,  —  прывёў  прыклад 
кіраўнік прэзідэнцкай адміністрацыі.

«І  не  толькі  ён  у  апошні  час  захапіўся 
пісанінай  ў  Інтэрнэце  замест  таго,  каб 
якасна  працаваць  на  сваім  працоўным 
месцы»,  —  дадаў  Уладзімір  Макей.  Ён 
падкрэсліў:  «Публічныя  выступленні 
дзяржаўнага  чыноўніка  не  могуць  быць 
выключна яго прыватнай справай. Хаце­
лася б катэгарычна папярэдзіць адносна 
падобных выпадкаў. Чалавек павінен вы­

значыцца: калі ён не згодны з палітыкай, 
якая  праводзіцца  ў  краіне,  значыць  яму 
не месца ў дзяржслужбе».

Нагадаем,  што  пасля  публікацыі  ў  НН 
артыкула  пра  выказванні  віцебскага  чы­
ноўніка  Андрэя  Герашчанкі  расійскаму 
парталу «Материк», апошні развіў цэлую 
тэорыю  змовы,  назваўшы  сярод  іншага 
Уладзіміра Макея «идейно близким чело­
веком» «в литвинских кругах».

NN.BY

ДЗІЎНАЯ ПАЗІЦЫЯ

Разумныя людзі кажуць, што 
шчасце не ў грошах, а больш 
спрактыкаваныя пагаджаюц-
ца з імі і дадаюць: так, не ў 
грошах, а ў іх колькасці.
33-гадовая жыхарка горада 
Слоніма Гродзенскай воб-
ласці Ірына Нарэйка цалкам 
падзяляе меркаванне апошніх: 
грошы — вельмі важны 
жыццёвы фактар.

Паводле Белстата, 
апошнімі гадамі ў Беларусі 
павялічваецца колькасць 
дзяцей, народжаных жан-
чынамі, якія знаходзяцца 
ў зарэгістраваным шлю-
бе. У 2009 годзе 80% дзя-
цей нарадзіліся ў жанчын, 
якія былі зарэгістраваны ў 
шлюбе, і 20% — у жанчын 
па-за шлюбам, у той час 
як у 2005 годзе колькасць 
дзяцей, народжаных па-за 
шлюбам, складала 24,2%.

 ДАВЕДКА

Маці-адзіночцы, якая 
выхоўвае дваіх і больш 
дзяцей ва ўзросце да шас-
наццаці гадоў, прадастаў-
ляецца адзін вольны ад 
працы дзень у тыдзень з 
аплатай у памеры сярэд-
няга дзённага заробку.

Маці-адзіночка мае 
права на стандартны па-
датковы вылік у памеры 
дзвюх базавых велічынь 
на кожнае дзіця да васем-
наццаці гадоў штомесяц 
(Закон Рэспублікі Беларусь 
«Аб падаходным падатку з 
фізічных асоб»). Гэта зна-
чыць, што з сумы, якая аб-
кладаецца падаткам, што-
месяц будуць адымаць не 
дзве базавыя велічыні на 
кожнае дзіця, як у звычай-
ных бацькоў, а чатыры.

 ДАВЕДКА

“Адзіночак” разумеюць адзінкі

Служачыя міністэрстваў і 
ведамстваў будуць самі вы-
рашаць, пагаджацца на тэст 
на паліграфе ці не.

Так  праваахоўныя  органы 
збіраюцца  змагацца  з  каруп­
цыяй.  І  калі  раней  справа  не 
ішла  далей  за  прапановы,  то 
днямі  генпракурор  Беларусі 
Рыгор  Васілевіч  заявіў:  адно 
ведамства  ўжо  выказала  жа­
данне праверыць сваіх супра­
цоўнікаў.

—  Мы  ўжо  ўнеслі  ў  нека­
торыя  міністэрствы  адпавед­
ную  прапанову.  Міністэрства 
будаўніцтва  і  архітэктуры 

адгукнулася  і  прапанавала 
кандыдатуры  для  праходжан­
ня  праверкі  на  паліграфе,  — 
расказаў у праграме “Выбар+” 
генеральны пракурор. — Хачу 
заўважыць,  што  вынікі  гэтай 
праверкі маюць факультатыў­
ны характар.

Зараз  у  нашай  краіне  кож­
ны  чалавек  вырашае  самас­
тойна:  праходзіць  яму  пра­
верку  на  паліграфе  ці  не.  Але 
генпракурор  прапаноўвае  за­
мацаваць на заканадаўчым уз­
роўні і абавязаць усіх чыноўні­
каў прайсці дэтэктар хлусні.

—  І  каб  гэта  стала  адной 
з  умоў  заключэння  ці  праця­
гу  кантракта,  —  заўважыў 
Рыгор  Васілевіч.  —  Асабліва 
ў  тых  галінах,  дзе  сітуацыя 
са  злачынствамі  маёмаснай 
карупцыйнай  накіраванасці 
дастаткова сур’ёзная. Гэта і бу­
даўніцтва, і гандаль, і прамыс­

ловасць.
Да  слова:  сёння  вынікі  та­

кой  праверкі  вырашальнай 
ролі не адыгрываюць.

— Нават калі дэтэктар зло­
віць чыноўніка на хлусні,  гэта 
не значыць, што той пазбавіц­
ца свайго крэсла, — патлума­
чылі нам у Генпракуратуры. — 
Але  для  яго  кіраўніцтва  гэта 
стане  нагодай  для  таго,  каб 
больш  уважліва  прыгледзец­
ца да падначаленага.

“Камсамолка”  вырашыла 
даведацца,  як  да  ініцыятывы 
адносяцца самі чыноўнікі.

—  Мне  няма  чаго  ўтой­
ваць,  і  калі  ўзнікне  такая  не­

абходнасць,  то  праверку  на 
паліграфе  прайду,  —  гаво­
рыць  начальнік  упраўлення 
нетарыфнага  рэгулявання 
Міністэрства  гандлю  Вадзім 
Ламкоў.  —  Думаю,  што  любо­
му  сумленнаму  чалавеку  гэта 
не  страшна  і  не  сорамна,  але 
непрыемна тое, што апрыёры 
цябе прызнаюць у нечым віна­
ватым.

— Мне пакуль ніхто не пра­
паноўваў, — адзначыў намес­
нік міністра эканомікі Андрэй 
Тур.  —  Прапануюць,  тады  і 
будзем размаўляць.

 “КОМСОМОЛЬСКАЯ 
ПРАВДА В БЕЛАРУСИ”

БЕЛАРУСКІХ ЧЫНОЎНІКАЎ 
ПРАВЕРАЦЬ НА ДЭТЭКТАРЫ ХЛУСНІ?

22 сакавіка 1864 года на 
Лукішскім пляцы ў Вільні быў 
пакараны смерцю 26-гадо-
вы кіраўнік паўстання за 
незалежнасць Кастусь Каліноўскі. Пасля 
экзекуцыі цела героя перавезлі па Геор-
гіеўскім праспекце (сёння — праспект 
Гедыміна) на Замкавую гару. Там стаяў 
расійскі гарнізон.

Сёлета напярэдадні гэтай сумнай даты 
беларусы ў Вільні ўшанавалі памяць Калі­
ноўскага,  прайшоўшы  тым  жа  шляхам, 
якім амаль 150 гадоў таму везлі цела ге­
роя.  Арганізатарамі  мерапрыемства  вы­
ступілі  рух  “Беларуская  нацыянальная 
памяць”,  які  ўзначальвае  Анатоль Міх-
навец,  і  Таварыства  беларускай  культу­
ры ў Літве.

“Каб месца пахавання забітых 
паўстанцаў не ператваралася ў месца 
паломніцтва (што было нярэдкай з’явай 
у тыя часы), Каліноўскага вырашылі паха-
ваць на тэрыторыі гарнізона. На месцы 
магілы была абсталявана пляцоўка для 
гульні ў крыкет. Так было да пачатку Пер-
шай сусветнай вайны, калі расійскі гарні-

зон пакінуў Вільню.
У 1921 годзе на магіле быў узведзены 

мемарыял, які складаўся з вялікага драў-
лянага крыжа работы віленскага архі-
тэктара Антона Вівульскага і мармуро-
вай шыльды з імёнамі ўсіх пахаваных. У 
1940 годзе, пасля таго як Сталін перадаў 
Вільню Літве, крыж быў спалены, а шыль-
да знікла без следу. З тых часоў колішняя 
“пляцоўка для крыкета” ператварылася 

ў звычайную, парослую травой пустку”.
Пра  гэта  распавёў  на  Замкавай  гары, 

акурат каля месца пахавання Каліноўска­
га, Сяргей Дубавец.

— Не выклікае сумневаў, што на месцы 
пахавання павінен быць хоць нейкі знак, 
— сказаў ён. — Аднак праблема ў тым, 
што гара Гедыміна — галоўны літоўскі 
“брэнд”. І літоўцы, натуральна, хацелі б 
захаваць гэты сімвал сваёй дзяржаўнас-
ці чыстым, без дадатковых асацыяцый. І 
зрабіць тут, на жаль, нічога не дазволяць. 
Прынамсі, пакуль не дазволяць.

У  п’есе  Уладзіміра  Караткевіча  “Кас­
тусь Каліноўскі” галоўны герой кажа гене­
рал­губернатару  Мураўёву:  “Кожны  раз 
чалавецтва бліжэй да шчасця на вышыню 
нашых  магіл”.  Напэўна,  больш  высокай 
магілы сярод знакамітых беларусаў няма. 
Адшукаць яе нескладана: калі б вам давя­
лося падымацца на гару Гедыміна на фуні­
кулёры,  вы  выйшлі  б  акурат  да  пляцоўкі 
з магілай.

ЛАРЫСА ШАПАВАЛАВА

Часцей за ўсё на дэтэкта­
ры  хлусні  правяраюць  аме­
рыканцаў,  папулярныя  такія 
тэсты  і  ў  нашай  расійскай 
суседкі.  Як  правіла,  правер­
ку  праходзяць  супрацоўнікі 
камерцыйных  фірм,  службы 
бяспекі,  уладальнікі  магазі­
наў.  Зараз  у  Расіі  прапану­
юць  замацаваць  на  закана­
даўчым  узроўні  наступнае: 
чыноўнікі  павінны  праход­
зіць  праверку  на  паліграфе, 
а  ў  выпадку  адмовы  дзярж­
служачага могуць звольніць.

 А ЯК У ІХ?

У ходзе праверкі на дэтэктары хлусні прамых пытанняў нак­
шталт “Вы бралі хабар?” не задаюць. Спачатку прапаноўваюць 
адказаць  на  простыя  пытанні:  дзе  нарадзіўся?  у  якой  школе 
вучыўся? і да т.п.

— Мы не выяўляем, хлусіць чалавек ці не, мы высвятляем, 
ці ўтойвае ён інфармацыю. Паліграф рэгіструе псіхафізіялагіч­
ныя рэакцыі таго, хто абследуецца (фіксуе частату сэрцабіцця, 
артэрыяльны ціск, пульс. — Заўв. рэд.), калі ён адказвае на тое 
ці іншае пытанне, — расказвае “КП” старшы оперупаўнаважа­
ны па асоба важных справах галоўнага ўпраўлення крыміналь­
нага вышуку Аляксандр Віктаровіч. — Праверка на паліграфе 
доўжыцца больш як адну гадзіну. За гэты час паспяваем задаць 
ад  20  да  50  пытанняў.  Толькі  за  2009  год  МУС  праверыла  на 
паліграфе звыш адной тысячы чалавек. Дарэчы, на дэтэктары 
мы правяраем і сваіх супрацоўнікаў.

 ДАРЭЧЫ

ПАМЯЦІ КАСТУСЯ КАЛІНОЎСКАГА

Шанаваць памяць Кастуся Каліноў-
скага калі-небудзь будуць і на дзяржаўным 
узроўні.

Справа  ў  тым,  што  ў  мі­
нулыя  гады  я  садзіў  даволі 
вялікія  надзелы  бульбы,  рэ­
гулярна  абнаўляў  насенне. 
(Заробкі  ў  незалежных  жур­
налістаў  пакідаюць  жадаць 
лепшага,  таму  лішняя  капей­
ка  заўсёды  патрэбна.  Ды  і 
людзям  было  добра,  бо  кошт 
маёй  прадукцыі  быў  нашмат 
меншы, чым у краме.) Словам, 
бульбы  ў  мяне  хапала  і  для 
ўласнага  спажывання,  і  для 
дапамогі знаёмым. Але ў міну­
лым годзе бульба не ўрадзіла 
(з­за вялікіх дажджоў развіўся 
фітафтароз), і суседзям сёлета 
я нічым не магу дапамагчы.

Аднак  (усё  з  таго  ж  жур­
налісцкага  стану)  больш  кла­
поціць  іншае.  Такая  сітуацыя 
склалася  амаль  ва  ўсёй  краі­
не.  Нават  у  “саміх”  Драздах, 
па  прызнанні  найвышэйшага 
жыхара  гэтага  наменклатур­
нага  пасёлка,  бульба  прапа­
ла.  Больш­менш  прыстойны 
ўраджай  змаглі  атрымаць 
толькі  буйныя  сельгаспрадп­
рыемствы, бо ў іх была магчы­
масць шмат разоў апрацаваць 
бульбяныя  палеткі  кантактна­
сістэмнымі  прэпаратамі  ад 
фітафторы, кошты на якія для 
сціплых  гаспадарак,  а  тым 
больш  для  звычайных  улас­
ных  гаспадарнікаў  вельмі  вя­
лікія.

Аднак  і  ў  гэтых  сельгас­
прадпрыемствах  прадукцыя 
псуецца  пры  захоўванні,  бо 
цалкам  пазбегнуць  заража­
насці  клубняў  не  атрымалася. 
У  прыватнасці,  шмат  бульбы 
псуецца  ў  нашым  ААТ  “Новая 
Друць”  Магілёўская  вобласці. 
Месцічы, якія набылі бульбу ў 
гэтай гаспадарцы, кажуць, што 
многа  клубняў  згніла,  і  толькі 
малая  частка  набытага  дажы­
ла да гэтых дзён. Такім чынам, 
ужо цяпер у многіх хатах няма 
бульбы для ўжывання і не буд­
зе яе на пасадку. Многія зараз 
сапраўды не ведаюць, ці змо­
гуць  пасадзіць  хоць  невялікі 
ўласны  надзел  “другога  хле­
ба”. Тым больш што пры такім 
становішчы  бульбаводства 
цэны  на  насенне,  як  ні  цяжка 
прадбачыць,  будуць  вельмі 
высокімі.  Ды  яны,  сказаць 
праўду, і сёння немалыя.

Але  чыноўнікаў  нашага 
рэгіёна гэтае пытанне, здаец­
ца,  абсалютна  не  хвалюе.  Па 

выніках  2009  года  яны  дала­
жылі  аб  добрых  паказчыках 
па ўсіх культурах і зараз адчу­
ваюць сябе ўтульна і спакой­
на. Для прыкладу: Круглянскі 
раён,  паводле  справаздачы, 
атрымаў  у  асабістых  гаспа­
дарках  насельніцтва  аж  па 
225 цэнтнеры бульбы з адна­
го  гектара.  Нашы  бялыніцкія 
бульбаводы  —  не  намнога 
менш.  Але  дзе  і  ў  каго  чы­
ноўнікі­статыстыкі  бачылі 
такія  добрыя  ўраджаі,  заста­
ецца загадкай. Мне даводзіц­
ца  даволі  рэгулярна  бываць 
у  суседніх  —  Шклоўскім  і 
Круглянскім — раёнах, і ўсю­
ды  людзі  скардзяцца,  што 
бульба  ў  іх  цалкам  прапала. 
Нават  фермеры  не  могуць 
пахваліцца  ўраджаем.  Толь­
кі буйныя гаспадаркі, як ужо 
сказана,  больш­менш  зада­
волены  вынікамі  працы  па 
вырошчванні “першага бела­
рускага прадукту”.

А таму я чапляўся з пытан­

нем  “Адкуль  такія  паказчыкі 
ў справаздачах?” да ўсіх знаё­
мых  спецыялістаў,  пакуль  не 
пачуў адказ: раёнам найперш 
трэба (а то “спрос будзе жэста­
чайшый”) выконваць прагноз­
ныя  паказчыкі,  а  не  клапаціц­
ца там пра нейкія канкрэтныя 
гаспадаркі, тым больш пра ша­
раговых  калгаснікаў.  Адсюль 
і  рапарты­справаздачы…  Як 
заўважыў  адзін  са  знаёмых 
чыноўнікаў,  “пакуль  яны  не 
навучыліся  “маляваць”  толькі 
дзве  рэчы  —  колькі  людзей 
нарадзілася і колькі памёрла”. 
Заўважу на конт таго, што ўла­
ду не пужаюць і гэтыя звесткі, 
а  менавіта,  што  лічбы  па  раз­
дзеле  “ўбыццё  насельніцтва” 
пастаянна  растуць,  а  ў  разд­
зеле “прыбаўленне” — памян­
шаюцца.

Ну, канешне, у нас яшчэ не 
голад і не мор. Аднак чыноўні­
кам усіх рангаў, на маю думку, 
варта  сур’ёзна  падумаць  аб 
тым,  чым  людзі  будуць  (і  ці 
змогуць  увогуле)  засейваць 
сёлета прыватныя ўчасткі. Ня­
хай сабе яшчэ холадна і снеж­
на, але насамрэч на двары — 
вясна.  Таму  на  гэтыя  пытанні 
ўжо  павінен  існаваць  даклад­
ны, пераканаўчы і спрыяльны 
адказ.

P.S.  Буду  не  супраць,  калі 
адпаведныя  інстанцыі  паліча­
ць гэтую маю нататку афіцый­
ным зваротам.

БАРЫС ВЫРВІЧ

Пад следства трапіў былы 
намеснік старшыні Глыбоц-
кага райвыканкама Мікалай 
Мацыеўскі. Гэта ўжо другая 
крымінальная справа супраць 
былога чыноўніка, а цяпер 
супрацоўніка Беларускай ган-
длёва-прамысловай палаты.

Гэтая  крымінальная  спра­
ва  распачата  пасля  скаргі 
мясцовага  прадпрымальніка 
на  перавышэнне  службовых 
паўнамоцтваў  і  вымагаль­
ніцтва  з  боку  Мікалая Ма-

цыеўскага,  які  заняў  пасаду 
вядучага  спецыяліста  Віцеб­
скай  філіі  Беларускай  ганд­
лёва­прамысловай  палаты 
пасля  звальнення  з  райвы­
канкама.

Пакінуць  пасаду  намесні­
ка  старшыні  райвыканкама 
па  будаўніцтве  былому  чы­
ноўніку  прыйшлося  пасля 
папярэдняй  крымінальнай 
справы: у 2002 годзе яна была 
распачата  паводле  ініцыяты­

вы  тагачаснага  генеральнага 
пракурора Віктара Шэймана.

Тады  “вертыкальшчыка” 
абвінавацілі  ў  злоўжыванні 
службовымі  паўнамоцтвамі 
і  нанясенні  ўрону  райвыкан­
каму  на  14,7  мільёна  рублёў. 
Пасля  вымушанага  звальнен­
ня  ўжо  на  новай  працы  суп­
раць  Мікалая  Мацыеўскага 
была  ўзбуджана  падобная 
крымінальная справа паводле 
часткі  3  артыкула  424  Крымі­

нальнага кодэкса — па падаз­
рэнні  ў  злоўжыванні  ўладай 
або  службовым  становішчам 
на адказнай пасадзе.

За  гэта  былому  намесніку 
старшыні райвыканкама, а ця­
пер — дзяржаўнаму службоў­
цу пагражае пазбаўленне волі 
на  тэрмін  да  8  гадоў  з  магчы­
май  канфіскацыяй  маёмасці 
і пазбаўленнем права займаць 
пэўныя пасады.

РАДЫЁ СВАБОДА

ДВОЙЧЫ НА АДНЫ І ТЫЯ Ж ГРАБЛІ

ЧЫМ БУДЗЕМ СЕЯЦЬ?
За апошнія некалькі 
дзён да мяне звярнуліся 
ці не паўтара дзясятка 
чалавек з пытаннем, ці 
змагу я прадаць бульбу 
для харчавання альбо на 
насенне. 

Такая патэльня са смажанай бульбай каштуе не танна

Чым  бліжэй  65­я  гадавіна 
перамогі  над  фашызмам,  тым 
часцей  дзяржаўныя  СМІ  Бе­
ларусі  пішуць  і  гавораць  пра 
ветэранаў Вялікай Айчыннай. 

Зразумела,  подзвіг  гэтых 
людзей  не  становіцца  менш 
значным  ад  таго,  што  прэса 
акцэнтуе  ўвагу  на  парадным 
баку  перамогі,  а  не  на  цане, 
якую  давялося  за  яе  запла­
ціць.  Горш  тое,  што  сапраўд­
ная  гісторыя  Другой  сусвет­
най  вайны,  у  якой  застаецца 
яшчэ  шмат  неразгаданых  та­
ямніц,  усё  больш  адступае  на 
задні  план,  пакідаючы  месца 
для міфаў і выдумак.

Адна  з  такіх  таямніц  —  лёс 
шведскага дыпламата Рауля Ва­
ленберга, які падчас вайны ўра­
таваў  ад  смерці  дзясяткі  тысяч 
венгерскіх  яўрэяў.  Выхадзец  з 
арыстакратычнай  сям’і,  Вален­
берг прыбыў у Будапешт летам 
44­га, дзе пачаў выдаваць яўрэ­
ям шведскія пашпарты. Шляхам 
перамоў  з  гітлераўскімі  гене­
раламі  яму  ўдалося  ўратаваць 
будапешцкае гета ад знішчэння 
за некалькі дзён да прыходу Са­
вецкай Арміі.

Дагэтуль  да  канца  не  вядо­
мы  абставіны  арышту  дыпла­
мата, а таксама дакладны час і 
месца яго смерці. Называюцца 
розныя даты затрымання яго ў 
Венгрыі.  Напрыклад,  брытан­
скі  гісторык  Ніл  Грант,  аўтар 
кнігі “Канфлікты ХХ стагоддзя”, 
называе дату 28 сакавіка 1945 
года.  Савецкія  аўтары  сцвяр­
джаюць,  што  Валенберг  быў 
арыштаваны  яшчэ  ў  студзені. 
Як  бы  там  ні  было,  8  сакавіка 
45­га  венгерскае  радыё,  пад­
кантрольнае  савецкім  уладам, 
паведаміла,  што  Валенберг  і 
яго  кіроўца  былі  забіты  па  да­
розе ў Дэбрэцэн былымі геста­
паўцамі. Гэтаму паведамленню 

ўжо  тады  ніхто  не  паверыў. 
Савецкая  контрразведка  пе­
раправіла  Валенберга  ў  Мас­
кву.  Ёсць  версія,  што  ён  сам 
прыйшоў  у  штаб  камандаван­
ня  савецкіх  войскаў  у  Венгрыі 
і папрасіў звязаць яго з савец­
кімі спецслужбамі.

Апошнім  часам  у  расійскім 
інтэрнеце “гуляе” версія аб тым, 
што  Валенберг  быў  агентам 
ЦРУ  і  прадаваў  немцам  зброю 
ў  абмен  на  яўрэяў,  сярод  якіх 
былі  фізікі­ядзершчыкі.  І  таму 
пасмяротна ён атрымаў званне 
ганаровага  грамадзяніна  ЗША 
(што праўда). А вось шведы, ні­
быта, самі здалі яго Сталіну.

Аднак  урад  Швецыі  ніколі 
не  адмаўляўся  ад  спроб  да­
ведацца  праўду  аб  лёсе  суай­

чынніка  і  рабіў  усё  магчымае 
для  гэтага.  У  жніўні  1947  года 
ў  адказ  на  запыт  шведскага 
пасольства  міністр  замежных 
спраў  СССР  Вышынскі  заявіў, 
што Валенберга ў Савецкім Са­
юзе ніколі не было і няма.

Праз  дзесяць  гадоў  савец­
кае  кіраўніцтва  прызнала, 
што  шведскі  дыпламат  быў 
арыштаваны і вывезены ў Мас­
кву, дзе ў ліпені 47­га памёр ад 
інфаркту ў турэмнай камеры.

У  якасці  доказу  прывод­
зілася  запіска  начальніка  Лу­
бянскай  турмы  Смольскага 
на  імя  міністра  дзяржбяспекі 
Абакумава.  І  хаця  ў  1989­м 
МЗС СССР перадала шведска­
му  боку  копію  гэтай  запіскі,  а 
таксама  некаторыя  асабістыя 

дакументы  і  рэчы  Валенберга 
(пашпарт, правы на кіраванне 
аўтамашынай,  куртку),  заход­
нія гісторыкі лічаць, што няма 
яўных  доказаў  смерці  Вален­
берга ў 1947­м. Але ёсць свед­
чанні  былых  вязняў  ГУЛАГа, 
якія,  паводле  іх  слоў,  бачылі 
яго пазней у розных месцах.

Сакратар ЦК КПСС Якаўлеў 
сцвярджаў  у  1991  годзе  (са 
спасылкай  на  вусны  аповед 
старшыні  КДБ  Кручкова),  што 
Валенберга  расстралялі  ў  ка­
меры  на  Лубянцы.  Камісія  па 
рэабілітацыі  ахвяр  палітыч­
ных  рэпрэсій  пры  прэзідэнце 
Расіі  прыйшла  да  высновы, 
што  ўсе  дакументы  па  гэтай 
справе  былі  знішчаны.  Але 
засталіся  пісьмовыя  водгукі, 
у  якіх  Валенберг  называўся 
“жыдоўскім  прыхвастнем  з 
Швецыі”, агентам сіянізму.

Малавядомы  факт:  у  1952 
годзе  служба  бяспекі  Венгрыі 
задумала правесці паказальны 
працэс, каб давесці, што Вален­
берга забілі сіяністы. (Санкцыю 
на  гэта  дало  кіраўніцтва  вен­
герскай  кампартыі.)  Арышта­
валі некалькіх камуністаў­яўрэ­
яў,  катавалі  іх  з  мэтай  выбіць 
“прызнанне”.  Працэс  плана­
валася правесці ў Маскве, але 
смерць  Сталіна  і  спыненне 
“славутай  справы  ўрачоў”  у 
СССР сарвалі гэтыя планы.

Існуе  легенда,  што  Рауля 
Валенберга,  памяць  якога 
шануецца не толькі ў Швецыі, 
Ізраілі, ЗША, але  і ва ўсім све­
це,  утрымлівалі  ў  гулагаўскім 
навукова­даследчым  цэнтры 
недзе  за  Байкалам.  Пра  гэта 
нібыта  сведчыць  асабісты  ну­
мар аднаго з вязняў згаданай 
установы  —  040812.  Дата  на­
раджэння  Рауля  Валенберга 
— 4 жніўня 1912 года...

МАКСІМ ПЕШКА

ПОДЗВІГ ДЫПЛАМАТА
Тайна нумара 040812 не раскрыта

Габрэі асабліва шануюць памяць Рауля Валенберга


